
        Le comte de l’Isle en
                        Gascogne

      

      (SHF101 [123] ; R XCIX)

      

      
Q
uant li rois de Franche seut ces nouvellez et comment
                        li 
bourgois de Lille avoient esploitié, si en fu mout joyans et les
                        conjoï 
de grant coer et dist que c’estoient bonne gent et de hardie
                        emprise 
et que ce qu’il avoient fait leur seroit remuneret. Enssi se
                        porta ceste 
besoingne. Li doi comte furent
                        emprisonnet en Castelet où il furent 
depuis ung grant temps, ensi que
                        vous orez.

      
Et quant Jacquemés d’Artevelle qui se tenoit à Pont de Fier à 
bien
                        .LXm
. Flammens pour venir assegier le chité de Tournay
                    et ardoir 
tout le Tournesis, entendi cez nouvellez, si
                    fù tous comfus et mout 
courechiez et fu ses voiaiges empris brissiés pour
                    ceste avenue et s’en 
revint vers Gand et donna à tous ses Flammens congiet
                    de raller 
cascun en son lieu.

      
Or vous parlerons dou comte de Laille qui estoit
                        partis de Paris 
comme liutenant dou roy de Franche ens es marche de
                        Gascoingne 
et fist tant par ses journees qu’il vint à Thoulouse où il
                        avoit fait son 
mandement. Quant li gentil homme dou pays seurent se
                        venue si en 
furent tout joyant car au voir dire il estoit mout vaillans
                        chevaliers et 
preudoms et amez de touttez gens
                        d’armes. Si se hasterent encorres 
plus que devant et s’en vinrent tout
                        deviers lui car c’estoit sen entente 
que de faire une forte gherre en
                        Bourdelois et en le terre qui se tenoit 
dou ray englés et se parti de
                        Toulouse et vint à Montalbein
 à plus de .IIIm
. lances et .Xm
. bidaus et Thoulousains à gavrelos et à pavais 
et avoit li comtez de Laille adont de se delivranche et de se
                        carge 
mout de bonne gens telz que le comte de Villemur, le comtez de
                        
Coummignes, le comte de Pierregort, le visconte de Brunqiel, le
                        
visconte de Talar, le visconte de Murendon, le viscomte de
                        
Quarmaing et le visconte de Lautour et pluiseurs bons chevaliers et
                        hardis 

                        
et se partirent de Montalben et entrèrent en le ducé
                        d’Aquitainne et 
coummenchierent à gueriier le pays et à assegier
                        fortreches et à 
prendre prisonniers et à faire mout de desrois en le
                        terre del Abrech 
et de Pumiers et sus le terre le seigneur de Lespare
                        et le seigneur de 
Tarse et le seigneur de Muchident liquel n’estoient
                        mies adont fort 
pour resister contre yaux.
                        Nonpourquant il fisent ossi tamainte 
chevauchie sur yaux. Une heure
                        perdoient l’autre gaegnoient enssi 
que fait de guerre se poursuioit.
                        Mes touttes fois li comtez de Laille 
et ses routtez tenoient les
                        camps.

    

  

  
    p.1

    
      1

      
          « mont albein ».

        

      

    

  


		

    
		

  
    
      
        Jean de Normandie 

        

        mène
                            une armée vers le Hainaut

      

      (SHE 102 ; R C)

      

      
N
ous revenions – car le matere le
                        requiert – as gherrez de Haynnau 
et à le contrevengance que
                        li roys de France y fist prendre par le duc 
Jehan de Normendie sen
                        ainsnet fil. Li dus, au coummandement dou 
roy son pere, fist son
                        mandement à estre à Saint Quentin et là environ 
et se
                        parti de Paris à le close Pasques, l’an mil .CCC.XL. et vint à Saint
                        
Quentin. Là estoient si doi cousin de Blois, Loeys et Caries car li
                        
comtez de Blois avoit renvoiet son hoummage au comte de Haynnau 
de
                        tout ce
 qu’il tenoit de par lui. Là estoit li ducs
                        de Bourbon, 
li ducs d’Athenes, li comtez de Flandrez, li comtes
                        d’Auchoirre, li 
comtez de Sansoire, messires Lœis de
                        Savoie, messires Loeys de 
Chalon, li sirez de Couchy, li sirez de
                        Grantsi, li sirez de Montmorensi, 
li sirez de Saint Venant, li sirez de
                        Saint Digier, li sirez de Roye, 
messires Ustasses de Ribeumont,
                        messires Jehans de Landas, li sirez 
de Cran, li sires de Montsault, li
                        sires de Cramellez, li sirez de Fiennes, 
li sirez
                        d’Estoutemelle, li sires de Bleville, messire Bouchigaus et li 
doi
                        marescal de Franche, messires Robiers Bertrans et messire 
Mahieu de
                        Trie et plusieurs autrez barons et chevaliers que je ne puis 
mies tout
                        noummer. Et estoient bien .VIm
. hommes d’armes et .VIm
. 
bidaus et Genevois sans l’autre ribaudaille. Et
                        avoit empris li dis ducs 
de Normendie que de venir
                        assegier Vallenchiennes. Si se parti de 
Saint Quentin à tous ces
                        seigneurs dessus noummés et toudis li 
croissoient gens et
                        chevauchierent tant qu’il vinrent à Montais, dallez 
le Castiel en
                        Cambresis, à l’entree de Haynnau. Là se loga li dus et 
toutte sen ost
                        sour le riviere de Sellez pour yaux rafreschir et aviser 
par lequel chemin il enteroient premiers en Haynnau, de quoy il
                        
furent resvilliet celle premiere nuit dou senescal de Haynnau, qui fist
                        
une hardie emprise et chevaucie, si comme vous orés recorder.

    

  

  


		

    
		

  
    
      
        Gérard de Verchin surprend les Français a
                            Montay

      

      (SHF 103 ; R CI)

      

      
G
erars de Werchin, senescaux de Haynnau, entendí que
                        li dus 
de Normendie descendoit en Haynnau. Il qui estoit en le fleur de
                        se 
jonesse et ungs appers chevaliers, s’avisa que il lez venroit
                        resvillier 
car il seut le soir par ses espies que li dus estoit logiés
                        à Montais, 
dehors le Castiel Cambrisien. Si pria
                        aucuns compaignons, chevaliers 
et escuierz, le seigneur de Gonmegniez,
                        messire Ustasse de Vertaing, 
messire Jacquemé dou Sait, le seigneur de
                        Bousi, le seigneur 
d’Espinoit, Jehan de Gonmegniez, Ostelart de
                        Soumaing, Bridoulx de 
Thians, Gillon de Soumain, Thieri de Soumaing,
                        Sandras 
d’Esquarmaing, Moriel de Lestinnez et fist
                        tant qu’il eut environ. L. lanches, 
chevaliers et escuiers et chevaucha
                        ce soir à le couverte secretement. 
Et quant il dubt aprochier Montais,
                        il dist à ses compaignons quel 
cose il volloit faire. Tout li
                        acorderent de bonne vollenté : c’estoit 
raison. Lors
                            resachierent
 il leur plates et
                        reçainglerent leurs chevaux. 
Et eurent ordonnance,
                        pour ce qu’il faisoit mout brun, que chacuns 
euuist une chemise dessus
                        ses armurez et qui n’avoit chemise, si y 
mesist quoy que fuist de
                        blancq pour recongnoistre l’un l’autre. Puis 
chevauchierent il tout
                        quoiement au dehors des forest et fissent tant 
qu’il vinrent à Montaix.
                        Lors descendirent li aucun de leurs chevaux 
et lez
                        fisent tenir lez pages et li autre
 demourerent pour
                        y estre 
plus appareill[iet] de courir sur chyaux qui de leur ostes
                        ysteroient. 
Ensi s’en vinrent il tout pourveu et advisé quel cose il
                        devoient faire 
et entrerent en leurs logeis et estoit environ mienuit
                        et ne faisoient 
celle nuit point de gait et escriierent : 

      
        
 – Haynnau ! 

      

      
et bouterent huis outre et conmencierent à navrer et à tuer gens. Et
                        
escheirent à .I. ostel priés de celui dou duc de Normendie et
                        trouverent 

                        
là le seigneur de Bailluel, normant et fu assaill[i]
                        vistement et 
ocis, dont ce fu dammaiges. En .I. autre hostel trouverent
                        il le 
seigneur de Briante
, normant et
                        le prist li senescaux et li fist jurer 
et fianchier prison et venir à
                        Vallenchicnnes. Lors se 
coummenchierent Franchois à estourmir, gens à
                        lever et à criier alarme et à alumer 
feus, torses et
                        tortis et venir vers l’ostel le duc. Et quant li sencscault 
vit qu’il
                        estoient ja mout estourmy et lez ruez coummenchierent à 
esclarcir des
                        feux et des torses et des gens d’armez qui ysoient hors 
de leurs
                        hostelz, si se retraist et fist retraire ses gens sagement et 
monterent
                        chil qui à piet estoient à cheval et prisent les clés des camps 
et s’en partirent sans dammaige.

      1

      
          « relachierent » ? 

      1

      
          Pour : « Briauté » ? 

        

      

    

  


		

    
		

  
    
      
        La ville de Valenciennes se prépare pour
                            un siège

      

      (SHF 103 ; R CI)

      

      
M
oult furent Franchois estourmy et tout enssi qu’il
                        s’armoient 
il venoient deviers l’ostel dou ducq, bien veirent lez
                        Haynuyers 
retraire et partir et les suiwirent jusques au dehors de la
                        ville et non 
plus avant car il ne connissoient le pays et si fesoit
                        noir et ne savoient 
des embuschez. Si passèrent
                        puisedi celle nuit sans gaire dormir et 
entendirent à appareillier lez
                        navrez. Et quant ce vint au matin, li dus 
fu mout courouchiés sus ses
                        mareschaus et les blamma et reprist 
durement de chou que si simplement
                        il avoient le nuit getiet ne fait 
getier leur ost.

      
        

      

      
Et li seneseaux de Haynnau s’en vint au point du jour au Kesnoy. 
Si
                        trouva monseigneur Thiery, seigneur de Fauquemont, à qui il 
recorda sen
                        aventure, liquelx fu trop fort courouchiés de ce qu’il n’y 
avoit estet.
                        De là en droit vint li senescaux à Vallenchiennez et 
enfourma chiaux de le ville de le venu des Franchoix et leur dist que
                        
il avoit entendu par prisonniers franchoix qu’il avoit pris que
                        c’estoit 
li entente dou duch que de assegier Vallenchiennes. Adont chil
                        de 
Vallenchiennes fissent songneusement prendre garde à toutte leur
                        
artillerie, as enghiens, as espringalles, as ars à tour et à touttez
                        autres 
coses appertenans as deffenscez. Et fissent
                        le rivière d’Escault floer 
entour le ville et renforchierent leurs geis
                        as portez, as tours et as 
garittez, tant de jour comme de nuit.

    

  

  


		

    
		

  
    
      
        Le duc de Normandie dévaste le
                            Hainaut

      

      (SHF 103 ; R CII)

      

      
O
r parlerons dou duc de Normendie qui mout courouchiez
                        
estoit dou despit que li Haynuier li avoient fait. Si coummanda au
                        
matin à deslogier et à entrer en Haynnau et à tout ardoir sans deport.
                        
Lors s’arouterent li charoy et chevauchierent li seigneur, li coureur
                            
premiers qui estoient bien .CCC. lanchez et en
                        estoient chappitainne 
messires Thieubas de Morrel
, li Gallois de le Baume, li 
marescaus de Mirepois, li
                        sires de Saint Pi, li sires de Raineval et li sirez de 
Cramellez.
                        Apriés chevauçoient li marescal en grant route et estoient 
bien .Vc
. lanches et puis li dus de Normendie avoecq grant
                        foison de 
comtez, de barons et de toutte autre
                        chevalerie et entrerent en 
Haynnau et ardirent Forest, Vertain,
                        Esquarmain, Vendegies où Bos, 
Vendegies sor Escaillon, Bermeraing et
                        les fourbours dou Quesnoy. 
Et passerent ouitre et ardirent che premier
                        jour li Franchois Bavay, 
une bonne ville qui adont estoit sans
                        fremure ; puis se retrairent et ne 
veurent
                        adont chevauchier plus avant pour lez bos et l’aventure des 
encontres.
                        Si ardirent à leur retour Louvegni, Anfroipret
, Saint Vast 
en Bavesis, Goummegniez, Preus, Fresnoit, Wargni le
                        Grant et 
Wargny le Petit, Obies, Orsinneval. Et abatirent les moullins
                        de 
Quellinpont et rompirent lez escluzes dou vivier et donnerent le 
pisson congiet d’aller jeuuer où il peult. Et
                        passerent à Orsinneval et 
desoubz le Kesnoy et ardirent Villers
                        monseigneur Polle et Calanmez. 
Et vi[n]t li dus ceste premiere nuit et
                        toutte sen ost sus le rivierre de 
Sellez, entre Solemmez et Haussi.
                        Tout li plas pays foioit devant yaux 
à sauveté ; et se boutoient
                        ens es fortreces et amenoient, aportoient 
et
                        acharioient le leur au Kesnoy, à Landrechies, à Bouchain et à
                        
Valenchiennes et as autrez fors environ qui estoient tenable. Li
                        
senescaux de Haynnau se doubta de son castel de Werchin. Si se parti
                        
de Valenchiennes tout de nuit, avoecq lui environ .XXX. lanches et 

                        
fist tant que sans peril il s’i bouta. Et dist au seigneur d’Anthoing
                        qui 
estoit en Vallenchiennes qu’il fuist songneus de
                        le ville et dez hommez 
affin que il n’y euuissent dammaige ne il point
                        de blasme.

    

  

  
    p.7

    
      1

      
          Lire : « au Froipret » ! 

        

      

    

  


		

    
		

  
    
      
        Le sire de Fauquemont surprend les
                            Français

      

      (SHF 104 ; R CIII, CIV)

      

      
Q
uant li sirez de Fauquemont, qui estoit en garnison
                        au Kesnoy, 
vit lez feu et les fùmmieres environ lui voller et les
                        povrez gens afùyr 
et plaindre le leur et lez François courir jusqu’à
                        barrieres, sachiés qu’il 
fut moult courouchiez més amender ne le pooit
                        car il n’avoit mies 
gens pour yssir contre tel ost.
                        Si se souffri et aprist par les fùians et 
ossi par ses espies où li os
                        françoise se logeroit celle nuit : on li dist 
que sus le rivierre
                        de Selles à Sollemmes, vers Haussi et Sausoit, en 
ces biaux prés. Adont
                        fist il conmander estroitement que nuis ne 
wuidaist hors des portez dou
                        Kesnoy, homs ne femme et sus le teste. 
Et puis pria
                        thous les compaignons que il penssaissent d’iaux et de 
leurs chevaux
                        car il volloit chevauchier le nuit et le tenissent en secret. 
Ses
                        conmandemens fù fais. Et droit à soleil esconssant, il fist sonner 
son
                        des trompettez et armer tous lez compaignons et monter as 
chevaux et
                            establi
 à demourer pour garder le ville le
                        seigneur 
de Roysin, le seigneur de Wargny puis se
                        parti et chevaucha tout 
quoiement et avoit en se routte environ .C.
                        lanchez, Haynuiets et 
Alemans. Et fist tant que, devant mienuit, il
                        passa le rivierre de Sellez 
à guez et tout si compaignon et s’en
                        vinrent planter en l’ost de 
Franche de plains estais, criant :

      
        
 – Haynnau ! Haynnau !
                            Fauquemont ! Fauquemont ! 

      

      
        

      

      
et coummenchierent à abattre et à decopper tentez et trés et à navrer
                        
et à mehaygnier gens. Franchois s’estourmirent ; li gais vint
                        avant més 
il ne peurent oncquez ne ne seurent sitost venir que li sirez
                        de 
Fauquemont n’euuist fet sen emprise et y fù mors
                        dez Franchoix li 
sirez de Piquegny et .II. de ses escuiers et navrez li
                        sirez de Cramelles 
mout durement et li sirez de Sains. Quant li sirez
                        de Fauquemont vit 
l’ost estourmir, il ne vot plus demourer ains
                        retourna sagement et 
rapasserent le rivierre et revinrent au point dou
                        jour au Quesnoy sans 
damage. De ceste seconde
                        estourmie fù li dus de Normendie moult courouchiés et dist :

      
        
 – Agar, coumment chil Haynuier nous
                            resveillent !

      

    

  

  


		

    
		

  
    
      
        Combats autour de
                        Valenciennes

      

      (SHF 104 ; R CIV)

      

      
L
endemain au point du jour, fist on sounner les
                        trompettez en 
l’ost de Franche. Si s’armerent et ordonnerent touttez
                        mannierez de 
gens et misent à cheval et arouterent le charoy et
                        passerent le rivierre 
de Sellez et entrerent de requief en Haynnau car
                        li dus volloit venir 
deviers Vallenchiennes et aviser
                        coumment il le porroit assegier. Chil 
qui chevauchoient devant, li
                        marescaus de Mirepoix, li sirez de 
Noiiers, li Gallois de le Baume,
                        messires Thieubaux de Mortel et bien 
.CCCC. lanches sans lez bidaus
                        s’en vinrent à Werchin, où li 
senescaux estoit dcdens le castel. Et
                        regarderent li Franchois le manniere 
dou fort et de
                        le deffensce. Si monstrerent de premiers que de trop 
grant couraige il
                        le assaudroient et fissent traire et lanchier leurs 
bidaus et Genevois.
                        Més riens n’y fisent car li castiaux estoit bien 
pourveu d’artillerie,
                        de kanons et d’ars à tour et de tous instrumens 
pour le deffendre. Si y
                        pooient plus perdre que gaegnier et il ne 
volloient
                        pas trop travillier leurs gens car il ne savoient quel besoing 
il en
                        aroient. Si se partirent d’illuecques més il ardirent toutte le ville
                        
et abatirent une partie des murs dou gart de Werchin. Et passa toute
                        
li os là et environ. Et monterent au lés deviers Fanmars, pour mieux
                        
veoir et adviser Vallenchiennes dou tierne. Et toudis aloient li
                        coureur 
devant à destre et à senestre, ardans et
                        exillans che biau plain pays de 
Haynnau. Si ardirent Presel, Marech,
                        Biauvoir, Curgiez, Sautain, 
Rombiez et tout le plain pays jusquez à le
                        rivierre de Honniel. Et se 
loga li dus ce jour sus le riviere d’Uintiel
                        au lés
 deviers 
Kieremaing et toutte sen ost
                        ossi et se fist le nuit gettier bien et grossement 
à
                        plus de .Vc
. lanchez et .IIm
. bidaus
                        et Genevois. Car il ne volloit 
mies que li Haynuier le resvillaissent
                        ainssi qu’il avoient fait. Bien est 
voir que de Condet et dou castiel
                        de Monstroel sus Haynne et dou 
castiel de Kievraing et de Kievrechin
                        estoient assamblet et 
acompaigniet environ .XL. lanches et s’estoient
                        boutet es bois de Roisin ; et 
volentiers
                        euuissent fait quelque fait d’armes, se il euuissent veu leur 
plus bel.
                        Li sirez de Gonmignies et li sirez de Wargni ossi lez 
costiierent tout
                        le jour mes point ne virent de jeu parti pour yaux 

                        
aventurer car li coureur franchois se tenoient tout enssamble et
                        
estoient bien monté et plus de .IVc
. lanches :
                        se n’y faisoit nul pour 
lez Haynuiers.

    

  

  


		

    
		

  
    
      
        Henri d’Antoing ferme
                        Valenciennes

      

      (SHF 104 ; R CIV)

      

      
Ce jour au matin qu’il fist moult bel et moult joli car c’estoit où
                        
mois de may, se deslogierent li Franchois et se misent en arroy et
                        
ordonnerent le charoy et le fissent passer tout devant. Et puis
                        
chevauchierent bannierres et seigneurs et vinrent, environ heure de 
primme, deseure Faumars, sus ung terne que on appelle
                        le Mont de 

Castrez.
 Et là s’ordonnerent il
                        bien et faitichemcnt en troix bonnes 
batailles. Le premiere avoit li
                        dus de Bourbon, la seconde li comtez 
de Flandrez et la tierce li dus de
                        Normendie. Là veoit on bannierrez 
et pignons et armoirie en trés grant
                        parement. Là estoient muses, 
calemellez, naquairez,
                        trompes et trompettez qui menoient grant 
bruit et grant tintin. Et bien
                        les veoient et ooient chil de 
Valenchiennes des tours et des clochiers
                        car il estoient à demy lieuwe d’iaux. 
Là sonnoit on les cloch[es] où
                        biefroy de Vallenchiennez à volee et 
estoient armet touttez mannierrez
                        de gens et li rue Cambrisienne 
toutte plainne. Et
                        volloient à force yssir et yaux aventurer ; mes 
messires Henris
                        d’Antoing, qui gardoit les clefs de celle porte, leur 
deveoit et leur
                        disoit qu’il se voloient aller tout perdre. Nient mains 
il volloient
                        yssir, coumment qu’il fùist et y eut là pluiscurs grosses 
parolles
                        entre le chevalier et yaux. Finablemcnt il leur dist que 
messires de Biaumont, qui baux estoit dou pays et à qui on avoit
                        juret 
et proummis de obeir, li avoit deffendu et coummandet sus sen
                        
onneur que nullement il ne les leissast wuidier. Et coummanda au
                        
prouvost qui là estoit, Jehan de Baisi, de par monseigneur Jehan de
                        
Haynnau, que il lez fesist retourner et aler à leur gés, as tours et as
                            
garittes, pour deffendre et garder le ville s’il
                        bcsongnoit. Et li prouvos 
vot obeir ; si leur coummanda à retraire
                        et il le fissent.

    

  

  


		

    
		

  
    
      
        Combats près de Saint-Vaast

      

      (SHF 104 ; R CIV)

      

      
À
 che dont estoient dedens Vallenchiennes aucun
                        chevalier 
d’Engleterre et par especial li comtez de Warvich, que li
                        roys 
d’Engleterre avoit laissiet en Flandres. Et avoit estet chilz
 en le 
chevauchie de Aubenton et demorés en
                        Vallenchiennes à le priiere 
dou comte. Et estoient
                        avoecqucz lui messires Hues de Hastingez, 
messires Rogiers de Biaucamp,
                        messires Jehans Cambdos, messires 
Jehans de Graail, messires Oliviers
                        de Baucestre, messires Rogiers de 
Cliffort. Si requisent chil chevalier
                        à monseigneur Henry d’Antoing 
que on lez lessaist wuidier le ville sus
                        leur peril et chevaucier deviers 
le rivierre
                        d’Escault pour veoir se il poroient nient trouver à faire 
aucune
                        bacelerie ne biau fait d’armes sus lez Franchois. Tant priierent 
et
                        parlerent que il en eurent congiet et estoient environ .XXX. lanches 
et
                        .XL. archiers et tout à ceval. Si wuidicrent par le porte d’Anzain 
et
                        cevaucierent deseure Saint Vast. À ce dont couroit environ le 
Tourielle sus l’Escault ungs bons chevaliers
                            franchois
 poitevins, 
messires Bouchichaus et
                        estoit avallés des bataillez qui se tenoient au 
mont de Castrez. Et
                        estoient environ .XII. lanches ; si avoient passet 
l’Escaut au
                        pont de le Tourielle et estoient monter hault deviers Saint 
Vast pour
                        descouvrir à cesti lés. Més il furent trouvet et rencontret 
des Englés dessus noummés. Et ne daigna oneques messires
                        
Bouchichaus fuir et jousta franchement à messires Hues de Hastinges et
                        le 
porta par terre. Depuis fu il jus portez par terre par .II.
                        chevaliers et 
tenus si cours qu’il le convint rendre. Et fu fianchiés
                        prisons et amenés 
à Vallenchiennez et doy escuier de son pays avoecq
                        lui. Et li autre se 
sauverent au mieux qu’il porent
                        et retournerent à leurs batailles et 
recorderent le prise de
                        monseigneur Bouchicaus dont li dus de 
Normendie fu mout
                        courouchiez.

          « franchois
                                franchois ».

        

      

    

  


		

    
		

  
    
      
        Les Français partent vers
                        Cambrai

      

      (SHF [104], 105 ; R CIV, CV)

      

      
Q
uant li dus de Normendie et ses batailles qui trés
                        belles 
estoient à regarder, ensi que chi devant est deviset, se furent
                        tenut .I. 
grant terme sus le mont de Castrez et il virent que nuis ne
                        venroit, 
adont furent envoiiet li dus d’Athenes et li doy marescal de
                        France, 
li comtez d’Auchoire et bien .CCC. lanches de
                        bone gent et fors 
montez pour courir jusques à Vallenchiennes. Chil
                        chevauchierent en 
trés bonne ordonnanche et vinrent au lés deviers le
                        Tourielle et Goirel 
et chevauchierent jusques as baillez de le ville
                        mais il s’en partirent 
asés tost car il resongnierent le tret pour
                        leurs chevaux et touttefois 
li sirez de Casteillon
                        vint si avant que ses courssiers fu trés et morut 
là desoubz lui. Ceste
                        cevauchie prist son tour deviers les Marlis et les 
ardirent et
                        abatirent tous les moulins qui là estoient sus le rivierre 
d’Uintiel et
                        puis chevauchierent toutte le rivierre contre mont vers 
Aunoit pour
                        revenir à leur grosse bataille. Més en leur chemin il 
ardirent Aunoit, Fellainne, Artre, Artriel, Kiermang, Biaudegniez et
                        
Pois et pluiseurs autrez villes. Or, vous di que il
 estoient 
demouret aucun compaignon deriere à Marlis
                        pour gaegnier et 
fourer, dont chil qui gardoient une tour qui là est as
                        hoirs de Haynnau – 
et fu ung tamps à monseigneur Robiert de
                        Namur et à madamme 
Yzabiel de Haynnau sa
                        femme – virent ces Franchois ensi desevrés de 
leur bataille,
                        il se veurent aventurer et se partirent de leur tour et 
vinrent sus ces
                        compaignons foureurs et les encaucierent si durement 
que il en tuerent
                        .X. et fissent saillir en le riviere et en y eut ossi des 
noiiez et
                        furent chil euwireux qui escapper peurent et retournerent 
en leur garnison li Haynuier sain et sauf et sans dammaige.

      
        

      

      
Encorrez se tenoient les bataillez sus le mont de Castrez et
                        
tinrent tout le jour jusques apriés nonne que leur chevaucheur
                        
revinrent. Dont eurent il conseil là entr’iaux mout grant et disoient
                            
li pluiseurs que tout conssideret il n’estoient
                        mies gens assés pour 
assegier une si grosse ville que Vallenchiennez.
                        Si eurent finablement 
conseil de partir d’iloech et d’iaux retraite
                        vers Cambray. Si s’en 

                        
vinrent ce soir logier à Maing et à Trit et à Fontenellez. Et lendemain
                        
il ardirent touttez ces villez et meysmement l’abie de Fontenellez où
                            
medamme Jehanne de Valois, ante dou dit duc, se
                        tenoit par 
devotion. Més elle n’y estoit mies adont, ainchois se tenoit
                        en 
Vallenchienne.

    

  

  


		

    
		

  
    
      
        Escaudœuvres se rend au duc de
                            Normandie

      

      (SHF 104,105 ; R CIV, CV)

      

      
L
e jour que li dus de Normendie se parti de
                        Fontenellez et de 
Maing, i eut une grant escarmuche au pont à Trith sus
                        l’Escaut ; car 
là estoient requeilliet li Haynuyer, hommez des
                        villagez de là entours 
et deffendirent le pont mout vassaument contre
                        lez Franchois che 
qu’il peurent ; et l’euuissent
                        bien tenu et deffendu més li aucun 
Franchois allerent autour passer
                        l’Escault as planches à Prouvi et 
vinrent à Trit et trouverent chiaux
                        qui se combatoient as Franchois. 
Lors y eut grant fouleis et convint
                        les Haynuier partir et leissier le 
pont et le deffensce. Et passerent
                        touttez mannierez de gens qui 
passer veurent et
                        abatirent .I. petit castelet qui là estoit et les moullins 
et ardirent
                        toutte le ville et Wercinnel ossi. Més depuis furent il 
reboutet et
                        reculet dou comte de Warwich et de se routte et en y eut 
bien mors que
                        noiiés .LX.

      
        

      

      
Che jour chevaucha li dus de Normendie et fist tant
                        qu’il vint 
devant Escaudoevre .I. casuel trefort, à une lieuwe de
                        Cambray, seans 
sus l’Escaut. Si l’asiega li dus et dist qu’il ne s’en
                        partiroit jammais si 
l’aroit à se vollenté. Si estoit li dis castiaux
                        bien pourveus et garnis 
de touttez pourveanches qui au castiel
                        appertennent et de bonne 
artillerie pour le
                        deffendre et avoit ens .II. capitainnes que on tenoit 
pour loyaux et
                        trés durement 
 seurs et hardis : che fu
                        messire 
Gerart de Sassegnies et Robiers Mariniaux et avoient avoecquez
                        yaux 
dez bons compaignons d’armez à leur plaisir. Je ne say qu’il leur
                        mut 
adont més on traita et parla à yaux tant et si bellement messires
                            
Godemars dou [Fay, qui] jadis lez connissoit,
                        que au .VIime
. jour que 
li castiaux fil assiegiez,
                        il fu rendus et delivrés as Franchois et 
coummanda li dus qu’il fuist
                        abatus. Si y vinrent chil de Cambray, 
machon et Carpentier et le
                        abatirent tout au rés de le terre et 
enmenerent le piere à Cambray et
                        en renforcierent leur ville et fu faite 
li porte
                        Robert qui siet sus Haynnau.

    

  

  


		

    
		

  
    
      
        Chevauchée des Français de Douai et de
                            Lille

      

      (SHF 106 ; R CV)

      

      
A
priés le prise et le destruction d’Escaudoevre, se
                        retraist li dus 
en Cambray et donna une partie de ses gens congiet et
                        les autrez 
envoya en garnisons de Lille, de Douay, de Mortaigne et de
                        Tournay 
et avint en celle meysme sepmaine que li castiaux d’Escaudoevre
                        fu 
pris que li Franchois qui en Douay se tenoient,
                        yssirent hors et chil 
de Lille avoecq yaux et estoient bien .IIIc
. lanches et les conduisoient 
messires Loeys de
                        Savoie, messires Aymars de Poitierez, li sirez de 
Villars, li comtez de
                        Geneve, li Gallois de le Baume, messires Gerars 
de Monfaucon, messite
                        Thiebaux de Maruel, li sirez de Wasiers, li 
sirez de
                        Waubrin et pluiseurs autre. Et vinrent en celle chevauchie 
ardoir en
                        Haynnau che biau plain pays d’Ostrevant et n’y demora 
riens horsmis lez
                        fortreces, dont chil de Bouchain furent mout 
courouchiet car il veoient
                        lez feux environ yaux et se n’y pooient 
mettre remede. Si envoiierent
                        il en Vallenchiennes en disant que, se 
de nuit il
                        volloient yssir hors environ .CCC. ou .CCCC. armures de 
fer, il
                        porteroient grant dammaige as Franchois qui estoient encorrez 
tout quoy
                        et logiet où plain pays. Més cil de Vallenchiennez n’eurent 
nient
                        consseil de partir ne de wuidier leur ville. Par ensi n’eurent li
                        
Franchois point d’encontre. Si ardirent il Anich et le moitiet
                        d’Ascons, 
Escaudaing, Ere, Fenaing, Warlain, Mauny,
                        Aubrecicourt, 
Buignicourt, Mancicourt, Denain, Rouneguy, Lourch, Sauch,
                        Roet, 
Noefville, le lieu Saint Ainnaud et pluisseurs autres villiaux
                        dont li pays 
estoit mout effraés. Et quant chil de Douay furent retret,
                        li saudoiier 
de Bouchain chevauchierent et ardirent l’autre partie de
                        Ascons et 
tout jusquez as portez de Douay et le
                        ville d’Esquierchin.

    

  

  


		

    
		

  
    
      
        Gérard de Sassegnies exécuté à
                        Mons

      

      (SHF 105 ; R CV)

      

      
V
ous avés bien chy dessus oy recorder le prise
                        d’Escaudoevre 
et coumment messires Gerars de Sassegnies et Robers
                        Mariniaux le 
rendirent. Si n’en furent il mies mescreus de premiers,
                        fors tant que 
li saudoiier de dedens furent trop esmervilliet de ceste
                        aventure. Et 
vinrent au jour qu’il fut rendus où
                        castiel de Thun l’Evesque, qui siet 
assés priés et recorderent as .II.
                        fierez de Manni, Jehan etThieri, ceste 


                        mesavenue et coumment Gerars de Sassegniez lez avoit 
preechiez que il
                        ne se pooient tenir longement contre si grant ost que li 
dus de
                        Normendie. Nient moins et sus cez parallez, li Franchois y 
estoient lendemain cntret. Lors demanderent li enfant de Manni
                        qu’il 
pooit y estre devenus et il disent qu’il ne savoient més bien
                        cuidoient 
qu’il fuist en Cambray. Sus ceste parole, chil doy frere de
                        Manny 
envoierent espies à Cambray qui reporterent que messires Gerars
                        et 
chilz Robiers y estoient. Si Rirent si bien poursieuwi des .II.
                        enfans 
de Manny qui misent enbuces et agaix sus
                        yaux, que ung jour qu’il 
estoient parti de Cambray, il furent pris de
                        Jehan et de Thieri de 
Manny et amenet à Bouchain et là mis en prison.
                        Tantost apriés, Jehan 
de Mani s’en vint à Mons en Haynnau parler à
                        monsigneur de 
Biaumont et li recorda tout le fait et coumment il lez
                        avoit pris. Si 
lez renvoya quere messires Jehans de
                        Haynnau et ramener en Mons 
en Haynnau. Depuis n’en fist il nient trop
                        longe garde car il lez fist 
morir honteusement et trayner comme
                        trayteurs contre leur seigneur. 
Che paiement eurent il de leur
                        fourfaiture.

      
Et encorrez estoit li comtez Guillaummes de Haynnau
                        hors de 
ses pays, dont trop desplaisoit à monseigneur de Biaumont son
                        oncle.

    

  

  


		

    
		

  
    
      
        Une escarmouche devant
                        Landrecies

      

      (SHF 106 ; R CVI)

      

      
E
nssi que je vous ay dit par dessus, comme les
                        garnisons sus lez 
fronderez estoient pourveues et garniez de gens
                            d’armes
 souvent y 
avoit des chevauchies et
                        des fez d’armes, dez ungs as autrez, desquels 
il ne peult mies dou tout
                        souvenir ; et toutteffois de chiaux dont il me 
souvient et sui enfourmés, parole jou vollentiers.

      
        

      

      
Si avint en ceste meysme saison que saudoiier allemant qui se
                        
tenoient de par l’evesque de Cambray en le Malle Maison, à .II.
                        
lieuwez dou Castiel en Cambresis, s’aventuroient souvent de 
conquerre aucune cose sus Haynnau. Si se partirent
                        une foix tout aprestet 
et abilliet pour venir à Landrechiez qui est une
                        belle fortreche au 
comte de Blois, tenue dou comte de Haynnau et adont
                        li comtez de 
Haynnau y avoit mis en garnison .I. gentil chevalier, le
                        seigneur de 
Potiellez, qui bien en faisoit son devoir de le garder. Et
                        vinrent chil 
de le Male Maison courir ung jour
                        devant Landrechiez et aqueillierent 
le proie et l’en remenoient devant
                        yaux, quant li haros et les nouvelles 
vinrent en Landrechiez. Dont
                        s’arma li sirez de Potiellez et fist armer 
lez compaignons et monterent
                        à ceval et se partirent pour rescoure 
et tollir as Cambrisiens leur
                        proie et estoit li sirez de Potiellez tout 
devant et
                        le sieuwoient scs gens qui mieux mieux. Il qui estoit de 
grant vollenté
                        et plains de hardement, abaissa son glaive et escria as 
Franchois qu’il
                        retournaissent car c’estoit 
 virgoingne de fuir.
                        
Là avoit ung escuyer allemant que on appeloit Albrest de
                        
Couloingne, qui mout estoit preux as armes et fu tous honteux quant il
                            
se vit enssi cachiet. Si retourna francement et
                        abaissa son glaive et 
feri cheval des esperons et s’adrecha sus le
                        seigneur de Pottielles et li 
chevalier sus lui tellement qu’il le feri
                        sus sa targe ung si grant horion 
que li glaive voila en tronchons et li
                        Allemans le conssuiwi par telle 
mannierre de son glaive roide et
                        enfumet que onequez ne brisa ne ne 

                        
ploya més percha le targe, les plattez et l’auqueton
                        et li entra dedens 
le corps et droit au coer et l’abati jus dou ceval
                        navrés à mort. Dont 
vinrent li compaignon haynuier, li sirez de Bousiez
                        et li autre qui de 
prés le sieuwoient, qui s’aresterent sour lui quant
                        en ce parti le virent 
et le regreterent durement. Et puis requissent
                        les Franchoix fierement 
et asprement en
                        contrevengant le seigneur de Potiellez qui là gisoit 
navrés à mort et
                        combatirent et assaillirent si dur Allebrest et se routte 
qu’il furent
                        desconfit, mort et pris. Pou en escapperent et li proie [fu] 
rescousse
                        et ramenee et li prisonnier ossi en Landrechies et li sirez de
                        
Pottiellez [mors], dont tuit li compaignon furent courouchiet car il
                            
estoit amés de thous.

          « et

        Le sire de Floyon à
                        Landrecies

      

      (SHF 107 ; R CVI)

      

      
A
priés le mort le seigneur de Pottielles, fu li sirez
                        de Floyon ung 
grant temps dedens Landrechies et couroit souvent sur
                        chiaux de 
Bohain, du Castiel en Cambresis, de le Male Maison, de
                        Biauvoir et 
de Sierain. Et tint bien et francement le fortreche contre
                        lez 
Franchoix. Or parlerons dou duc de Normendie
                        conment il vint asegier 
Thun l’Evesque seant sus Escaut.

    

  

  


		

    
		

  
    
      
        Une trêve à Thun-l’Evêque

      

      (SHF 108,107 ; R CVII, CVIII)

      

E
ntroes que li dus de Normendie se tenoit en Cambray
                        chil de 
le cité li remonstrerent coumment li Haynuier avoient pris et
                        emblet 
le fort castiel de Thun et que par amours et pour sen honneur et
                        le 
prouffit dou pays de Cambresis il volsist mettre sen entente au reconequere sus lez Haynuyers et il aroit fait .I
                        biau voiaige car il 
avoit villainnement ars et escaudet le contet de
                        Haynnau. Adont li 
dus de Normendie de requief semonst ses os et
                        assambla touttes 
mannierres de gens, lesquelx il avoit eubs en se
                        premiere chevauchie 
et plus encor. Et se parti de Cambray et se loga
                        devant Thun et tout li seigneur qui là estoient s’i
                        logierent osi. Et y fist on achariier et 
amener mout grans et moult
                        biaux enghiens de Cambray et les fist 
on drechier devant le fortreche
                        liquel y jettoient tart et tempre 
ouniement et mervilleusement et trop
                        adammagierent les Englez et 
les tours dou castiel et leur abatoient
                        comblez, salles et touttes offichines et pour yaux
                        plus grever et empunaisier, on leur jettoit 
chevaux mors et charoignes
                        qui trop grevoit à chiaux de dedens. Mes 
mout vaillanment se
                        tenoient ; et en estoit chapitainne messires 
Richars de Limozin
                        ungs  chevaliers englés et avoecq lui 
estoient
                        Jehans et Tieris de Manny, Jehans de Mastaing, Bridoulz de Thians, Thieris et Hostelars de Soumaing, Gilles Moriaux de
                        
Lestinnez, Hues d’Aunoit, Sandrais d’Esquarmaing et pluiseurs autrez
                        bons 
compaignons et...

